
N 03/26-1/6881-2025
ՊԵՏԱԿԱՆ ԿԱՌԱՎԱՐՄԱՆ ՄԱՐՄԻՆՆԵՐԻՆ
ՊԱՏՃԵՆԸ՝ 
ՀՀ ՆԱԽԱԳԱՀԻ ԱՇԽԱՏԱԿԱԶՄ
ՀՀ ԱԶԳԱՅԻՆ ԺՈՂՈՎԻ ԱՇԽԱՏԱԿԱԶՄ
ԵՐԵՎԱՆԻ ՔԱՂԱՔԱՊԵՏԱՐԱՆ


Հայտնում ենք, որ ՀՀ կառավարության 13.03.2025թ. N 277-Ն որոշմամբ (ուժի մեջ է 14.03.2025թ.-ից)  ՀՀ կառավարության 04.05.2017թ.  N 526-Ն որոշմամբ հաստատված գնումների գործընթացի կազմակերպման կարգում (կարգ) կատարվել են փոփոխություններ և լրացումներ:
Մասնավորապես նախատեսվել է, որ՝
- մրցույթի, գնանշման հարցման կամ «Գնումների մասին» օրենքի (օրենք)  23-րդ հոդվածի 1-ին մասի 2-րդ կետով նախատեսված ընթացակարգի կազմակերպման դեպքում պատասխանատու ստորաբաժանումը (ՊՍ) կարող է որակավորման ապահովման փոխարեն գնման հայտով սահմանել մասնակիցներին ներկայացվող՝ օրենքի 6-րդ հոդվածի 3-րդ մասով նախատեսված որակավորման չափանիշներ (չափանիշ) և դրանց գնահատման համար պահանջվող փաստաթղթեր: Այս պարագայում պայմանագրի ապահովման չափը ևս սահմանում է ՊՍ-ն՝ գնման հայտով և կազմում է գնման գնի առնվազն տասը տոկոսը: Ապահովման ներկայացման պայմանները գործում են համաձայն կարգի 32-րդ կետի 9-րդ ենթակետով նախատեսված պահանջների: 
Եթե գնման հայտով որակավորման չափանիշներ (չափանիշ) չեն նախատեսվում, ապա գործում են կարգի 32-րդ կետի 1-ին ենթակետի «գ» պարբերության և 9-րդ ենթակետով նախատեսված՝ որակավորման և պայմանագրի ապահովման չափերին ներկայացվող պահանջները.
- որակավորման չափանիշներ սահմանելիս պետք է հաշվի առնել, որ դրանց պետք է բավարարեն մեկից ավելի հնարավոր մասնակիցներ՝ բացառությամբ այն դեպքի, երբ գնումը պատվիրատուի ղեկավարի հետ համաձայնեցված դեպքում կատարվում է կոնկրետ մասնակցից (կարգի 21-րդ կետի 1-ին ենթակետի «դ» պարբերություն).
- խորհրդատվական ծառայությունների, ինչպես նաև երկու փուլով մրցույթի կազմակերպման դեպքում ընտրված մասնակցի նկատմամբ չի սահմանվում որակավորման ապահովում ներկայացնելու պահանջ: Այսինքն՝ ներկայացված դեպքում պարտադիր է ՊՍ-ի կողմից գնման հայտով որակավորման չափանիշներ (չափանիշ) սահմանելու պահանջը: Կարգի 23-ի կետի 6-րդ ենթակետի համաձայն խորհրդատավական ծառայություններ են համարվում նաև մասնագիտական վերապատրաստման, ծրագրային ապահովման մշակման (սպասարկման), ներառյալ եթե այդ նպատակով կնքվելիք պայմանագրի գնի հիսուն տոկոսից ավելը վերաբերում է ապարատային ապահովումներին, ինչպես նաև շինարարական ծրագրերի իրականացման համար անհրաժեշտ նախագծային փաստաթղթերի մշակման և (կամ) տեխնիկական հսկողության ծառայությունների գնումը.
[bookmark: _Hlk192063218]- եթե մասնակիցը հրավերով սահմանված կարգով և ժամկետներում ամբողջական չի շտկում հայտի գնահատման արդյունքում արձանագրված անհամապատասխանությունները, ապա այդ հանգամանքը համարվում է որպես գնման գործընթացի շրջանակում ստանձնված պարտավորության խախտում: Օրինակ՝ եթե հայտերի գնահատման փուլում մասնակցի կողմից ներկայացված ապրանքի բնութագիրը գնահատվում է հրավերով սահմանված պահանջներին չհամապատասխանող և սահմանված ժամկետում մասնակցի կողմից՝ որպես շտկված տարբերակ ներկայացված բնութագիրը ևս հանձնաժողովի կողմից գնահատվում է անբավարար, ապա այդ հանգամանքը որակվում է որպես գնման գործընթացի շրջանակում ստանձնված պարտավորության խախտում:
- երկու փուլով մրցույթի դեպքում եթե նախաորակավորված մասնակիցը 1-ին փուլում չի ներկայացրել հայտ, ապա նա չի զրկվում 2-րդ փուլում հայտ ներկայացնելու հնարավորությունից.
- գնման ընթացակարգը հիշյալ օրենքի 15-րդ հոդվածի 6-րդ մասի հիման վրա կազմակերպելու դեպքում ՊՍ-ի առաջարկության հիման վրա հրավերով սահմանում է այն ժամկետը, որը պետք է տրվի պայմանագիր կնքած անձին՝ համաձայնագիրը կնքելու համար, իսկ ապահովումների փոխարինման դեպքում նաև նոր ապահովումները պատվիրատուին ներկայացնելու համար: Նշված ժամկետը չի կարող պակաս լինել համաձայնագիր կնքելու մասին ծանուցումն ստանալու օրվանից հաշված տասն աշխատանքային օրից.
- պատվիրատուի կողմից հայտարարված գնման կամ դրանաշնորհային ընթացակարգերի շրջանակում, երբ մասնակիցներից պահանջվում է ներկայացնել աշխատանքային ռեսուրսների մասով որակավորման չափանիշները հիմնավորող փաստաթղթեր և մասնակիցը, ով իր հերթին օրենքի իմաստով նույնպես հանդիսանում է պատվիրատու և իր աշխատակազմում չունի պահանջվող մասնագիտական կարողություններ ունեցող աշխատակիցներ, ստեղծվել է հնարավորություն համապատասխան մասնագիտական կարողություններ ունեցող աշխատակիցների հետ հատուկ կամ բացառիկ իրավունքի առկայությամբ պայմանավորված՝ մեկ անձից գնման ընթացակարգի կիրառմամբ կնքել նախնական ծառայությունների մատուցման պայմանագրեր և մասնակցել նշված գնման կամ դրանաշնորհային ընթացակարգին.
- հանրային հսկողության շրջանակում պատվիրատուին տրամադրվող դիրքորոշումը պետական գաղտնիք չպարունակող գնումների դեպքում հանրային հսկողը միաժամանակ ուղարկում է նաև ՀՀ ֆինանսների նախարարության պաշտոնական էլեկտրոնային փոստի հասցեին:
Տեղեկացնում ենք նաև, որ. 
· ՀՀ կառավարության 13.03.2025թ. N 277-Ն որոշման պահանջները չեն տարածվում մինչև 14.03.2025թ. սկսված և դեռևս չավարտված գնման գործընթացների, ինչպես նաև կնքված և գործող պայմանագրերի վրա,
· ՀՀ ֆինանսների նախարարի 24.03.2025թ. թիվ 110-Ա հրամանով հաստատվել են հրավերների օրինակելի ձևերը,  որոնցում ներառված են նշված փոփոխությունները: Ընդ որում որակավորման չափանիշների կիրառմամբ հրավերների օրինակելի ձևերը հաստատվել են առանձին հավելվածներով:
Նշված օրինակելի ձևերը հրապարակված են procurement.am հասցեով գործող տեղեկագրի՝ «Օրենսդրություն» բաժնի «Փաստաթղթերի օրինակելի ձևեր» ենթաբաժնում՝ նաև ռուսերեն լեզվով:   
Խնդրում ենք սույն գրության պատճենը տրամադրել՝ 
- պետական կառավարման մարմնի համակարգում գործող ՓԲԸ-ներին, ՊՈԱԿ-ներին և հիմնադրամներին.
- նաև մարզի վարչական սահմաններում գտնվող համայնքներին և  վերջիններիս համակարգում գործող ՓԲԸ-ներին, ՀՈԱԿ-ներին և հիմնադրամներին:

